
Հավելված 1
     ՀՀ վարչապետի 2023 թվականի
____________ ___-ի № ______-Ն որոշման
ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՊԵՏԱԿԱՆ ՊԱՀՊԱՆՈՒԹՅԱՆ ԾԱՌԱՅՈՒԹՅԱՆ 
ԾԱՌԱՅՈՂՆԵՐԻՆ ՀԱՎԵԼԱՎՃԱՐ ՀԱՇՎԱՐԿԵԼՈՒ 
ՆՊԱՏԱԿՈՎ ԱՆՑԿԱՑ​ՎՈՂ ԱՏԵՍ​ՏԱ​ՎՈՐՄԱՆ
1. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով (այսուհետ՝ կարգ) կարգավորվում են Հայաստանի Հանրապետության պետական պահ​պա​նության  ծառայության (այսուհետ՝ Ծառայություն) ծառայողներին հավե​լավճար հաշվարկելու նպատակով անցկաց​վող ատես​տա​վորման (այսուհետ՝ ատեստավորում) գործ​ըն​թա​ցի իրականացման հետ կապված հարաբերությունները:
2. Սույն կարգը տարածվում է նաև Ծառայության շարքային և կրտսեր ենթասպայական կազմերի զինծառայողների վրա: 
3. 
4. Ատեստավորման նպատակն է գնահատել Ծառայության հա​մապատասխան պաշտոններ զբաղեցնող ծառայողների մասնագիտական և ծառայողական պարտականությունների իմացու​թյու​նը, ունակություն​նե​րն ու հմտությունները, իսկ սույն կարգի 16-րդ կետով նախատեսված առանձին պաշտոններ զբաղեցնող ծառայողների դեպքում նաև ֆիզիկական և կրակային պատրաստության աստիճանը և գնահատման արդյունքներով որակավորման համար վճարել հավե​լավճար՝ Հայաստանի Հանրապետության կառա​վա​րության որոշմամբ սահ​մանված չափերով և կարգով:

5. 
6. Ծառայության ծառայողներն ատեստավորմանը մասնակցում են կամավոր: Ծառայության ծառայողներն առաջին ան​գամ ատեստավորմանը կարող են մասնակցել «Հատուկ պետական պաշտպանության ենթակա անձանց անվտանգության ապահովման մասին» օրենքում փոփոխություններ և լրացումներ կատարելու մասին» Հայաստանի Հանրապետության 2022 թվականի դեկտեմբերի 23-ի ՀՕ-610-Ն օրենքն ուժի մեջ մտնելուց և վեցամսյա ժամկետը լրանալուց հետո:

7. Ծառայության ծառայողների պաշտոն առաջին անգամ զբաղեցնող ծառայողները կարող են դիմել ատեստավորման համար՝ պաշտոնի նշանակվելու օրվանից ոչ շուտ, քան երեք ամիս հետո:
8. Ծառայության ծառայողների պաշտոն զբաղեցնող, հավելավճար հաշվարկելու նպատակով ատեստավորված և սահմանված չափով հավելավճար ստացող ծառայողներին հաշվարկված հավելավճարը վճարվում է երկու տարի ժամկետով: Հավելավճարի վճարումը շարունակելու նպատակով ծառայողը կարող է դիմել հավելավճար հաշվարկելու նպատակով ատեստավորման համար սույն կետով նախատեսված ժամկետը լրանալուց առնվազն երկու ամիս առաջ:

9. Հղիության և ծննդաբերության, ինչպես նաև մինչև երեք տարեկան երեխայի խնամ​քի համար տրամադրվող արձակուրդում գտնվող ծա​ռա​յողը հավելավճար հաշվարկելու նպատակով ատեստավորման համար կարող է դիմել ոչ շուտ, քան արձակուրդից վերադառնալուց երեք ամիս հետո:

10. Արձակուրդում կամ գործուղման մեջ գտնվող կամ ժամանակավոր անաշխատունակ ծառայողը կարող է դիմել հավելավճար հաշվարկելու նպատակով ատեստավորման համար ծառայության անցնելուց հետո երկամսյա ժամկետում:

11. 
12. 
2. ԱՏԵՍՏԱՎՈՐՄԱՆԸ ՄԱՍՆԱԿՑԵԼՈՒ ԸՆԹԱՑԱԿԱՐԳԸ

13. Սույն կարգի 4-րդ կետի համաձայն ատեստավորմանը մասնակցելու նպա​տակով ատեստավորման անցկացման մասին ընդունվում է Ծառայության պետի հրաման, որը ներառում է`

1) ատեստավորման անցկացման օրը, որը չի կարող պակաս լինել հրամանի ուժի մեջ մտնելուց հետո 35 և ավելի` 50 օրացուցային օրվանից.
2) ատեստավորման անցկացման ժամը և վայրը.
3) ատեստավորմանը մասնակցելու վերաբերյալ զեկուցագրերի ընդունման սկիզբը և վերջնա​ժամ​կետը, ընդ որում, վերջնաժամկետը չի կարող գերազանցել հրամանի ուժի մեջ մտնելուց հետո 25 օրա​ցուցային օրը.

4) ատեստավորման հանձնաժողովի (այսուհետ՝ հանձնաժողով) կազմը և հանձնաժողովի քարտուղարը.

5) տվյալ հրամանը համապատասխան ծառայողներին պար​տա​դիր գրավոր ծանոթացնելու վերաբերյալ դրույթ:

14. Սույն կարգի 9-րդ կետի 3)-րդ ենթակետում նշված ժամկետի ավարտից հետո ներ​կա​յացված ատեստավորմանը մասնակցելու վերաբերյալ զեկուցագրերը չեն ընդունվում:
15. Ծառայողն ատեստավորմանը մասնակցելու վերաբերյալ զեկուցագիրը նե​ր​կա​յաց​նում է մարդկային ռեսուրսները համակարգող Ծառայության պետի տեղակալի (այսուհետ՝ պետի տեղակալի) անունով:

16. Ծառայողի՝ ատեստավորմանը մասնակցելու վերաբերյալ զեկուցագիրը Ծառայության պետի տեղակալին է ուղարկվում համապատասխան կա​ռուցված​քա​յին ստորաբաժանման ղեկավարի ուղեկցող գրությամբ, որին կցվում է նաև ծա​ռա​յողի ծառայողական բնութագիրը: 

Ծառայության կա​ռուցված​քա​յին ստորա​բա​ժա​նումների պետե​րի ատեստա​վոր​ման դեպքում ծառայողական բնութագիր չի ներկայացվում: 
17. Ատեստավորմանը մասնակցելու վերաբերյալ ներկայացված զեկուցագրերի հիման վրա սույն կարգի 9-րդ կետի 3)-րդ ենթակետում նշված ժամկետի ավարտից հետո 3 աշ​խա​տանքային օրվա ընթացքում Ծառայության մարդկային ռեսուրսների կառավարման ստորաբաժանման կողմից կազմվում է ատեստավորմանը մասնակցող ծառայողների անվանացուցակ և 2 աշ​խա​տանքային օրվա ընթացքում գրությամբ տեղեկացվում համապատասխան կառուցվածքային ստորաբա​ժա​նում​նե​րի ղեկավարներին՝ նշելով ատեստավորման անցկացման վայրը, օրը և ժամը: Համապատասխան կառուցվածքային ստորաբա​ժա​նում​նե​րի ղեկավարները սույն կետում նշված գրությունն ստանալու պահից 1 աշխատանքային օրվա ընթացքում ծառայողին պարտադիր ծանոթացնում են դրան, իսկ ատեստավորման անցկացման օրը՝ ազատում ծառայողին ծառայողական պարտակա​նու​թյուն​ների կատարումից: 
18. 
3. ԱՏԵՍՏԱՎՈՐՄԱՆ ԿԱԶՄԱԿԵՐՊՈՒՄԸ ԵՎ ԱՆՑԿԱՑՈՒՄԸ
19.  Ծառայության ծառայողների ատեստավորման կազ​մա​կերպման և անցկացման նպատակով Ծառայության պետի հրա​մանով ստեղծվում է ատեստավորման  հանձնաժողով: Ատես​տավորման հանձնաժողովը կազմվում է 7 անձից՝ հանձ​նա​ժո​ղովի նախագահ և 6 անդամ: Ծառայության՝ մարդկային ռեսուրսների կառավարման ստորաբաժանման պետը՝ ի պաշ​տոնե ատեստավորման հանձնաժողովի քարտուղարն է, ով համա​կար​գում է ատեստավորման գործ​​ըն​թացը և կազմակերպում ատեստավորման ստուգարքի և թեստավորման փու​լերի արձանագրումը: Ատեստավորման հանձնաժողովի աշխատանքներին մասնակցում է նաև Հայաստանի Հանրապետության վարչապետի աշխատակազմի ղեկավարը կամ վերջինիս հայեցողությամբ՝ Հայաստանի Հանրապետության վարչապետի աշխատակազմի մեկ այլ ներկայացուցիչ:
20. Համապատասխան պաշտոններ զբաղեցնող ծառայողների ատեստավորման նպա​տա​կով ծառայողների մասնագիտական և ծառայողական պարտականությունների իմացու​թյու​​​նը, ունակություն​նե​րն ու հմտությունները գնա​հատ​վում են մեկ փուլով՝ թեստավորման (գրավոր կամ էլեկտրոնային եղանակով) միջոցով: Սույն կարգի 16-րդ կետում նշված առանձին պաշտոններ զբաղեցնող ծառայողների ատեստավորումն անցկացվում է երկու փուլով՝ ծառայողների ֆիզիկա​կան և կրակային պատրաստության աստիճանը գնահատվում է ստուգարքի միջոցով, իսկ մասնագիտական և ծառայո​ղա​կան պարտականությունների իմացու​թյու​​նը, ունակություն​նե​րն ու հմտությունները՝ թեստավորման (գրավոր կամ էլեկտրոնային եղանակով) միջոցով: 
21. Հաշվի առնելով համապատասխան կա​ռուց​ված​քային ստորաբաժանման գործունեո​ւ​թյան և գոր​ծա​ռույթ​ների առանձնահատկություննե​րը՝ Ծառայության պետի հրամանով սահմանվում է այն առանձին պաշտոնների ցանկը, որոնք զբա​ղեց​նող ծառայողները նախքան ատեստավորման թեստավորման փուլին մասնակցելը պետք է հաղ​թահարած լինեն ատեստավորման ստուգար​քի փուլը:
22. Սույն կարգի 16-րդ կետում նշված Ծառայության ծառայողները, թեստավորման փուլին մաս​նակցելուց առնվազն 7 աշխատանքային օր առաջ մասնակցում են ստուգարքի փուլին, որն իրա​​կանացվում է Ծառայությունում գործող նորմատիվներին հա​մա​ձայն: Թեստավորման առաջադրանքը բաղկացած է մասնագիտական գիտելիքների, գործառնական պարտականու​թյուն​ների և  ոլորտային օրենսդրության իմացության վե​րա​բերյալ 40 հարցից: Կախված համապատասխան կա​ռուց​ված​քային ստորաբաժանման գործունեո​ւ​թյան և գոր​ծա​ռույթ​ների առանձնահատկություննե​րից, թեստավորման առաջադրանքը կարող է պարունակել նաև հարցեր օտար լեզուների իմացության վերաբերյալ:
23. Թեստավորման փուլի առաջադրանքների բարդության աստիճանը որոշվում է՝ հաշվի առնելով ատեստավորմանը մասնակցող ծառայողների պաշտոնների խմբերը: Հա​վաս​ա​րա​զոր հա​մա​պա​տաս​խան պաշտոն զբա​ղեց​նող ծառայողների թես​տային առաջադրանք​ները բաժանվում են տարբերակների: 
24. Ծառայության մարդկային ռեսուրսների կառավարման ստորաբաժանումը յուրա​քանչ​​յուր ատես​տավորումից առնվազն 20 աշ​խա​տանքային օր առաջ համապատասխան կա​ռուց​ված​քա​​​յին ստորաբաժանումներ է ուղար​կում մեթոդական ուղեցույց, որում ներկայացվում են թես​տե​​​րի կառուցվածքը, թեստային առա​ջադ​րանքներում ընդգրկվող նյութը, հարցերի շրջանակը, առա​​​​ջադ​րանք​ների նմուշները և պա​տաս​​խան​ների ձևաթղթի լրացման կարգը: 
25. Ատեստավորման հանձնաժողովին աջակցելու, ստուգարքի փուլի ընթացքին հետևելու և ստուգարքի ընթացքը սպասարկելու նպա​տակով Ծառայության պետի հրամանով ստեղծվում է ստուգարքի խումբ, որը բաղկացած է 5 անձից՝ խմբի ղեկավար և 4 անդամ: Խմբի կազմում պարտադիր կերպով ընդգրկվում են Ծառայության ֆիզիկական և կրակային պատրաստության համար պատասխանատու ստորաբաժանման աշխատակիցներ:
26.  Ստուգարքի փուլի արդյունքներով, դրա անցկացումից հետո 1 աշխատանքային օրվա ընթացքում հանձ​նաժողովի կողմից կազմվում է արձանագրություն: 

27.  Սույն կարգի 21-րդ կետով նախատեսված ժամկետի ավարտից հետո 1 աշխատանքային օրվա ընթացքում ստուգարքի փուլի արդյունքներով կազմված արձանագրությունն ուղարկվում է Ծառա​յու​թյան՝ մարդկային ռեսուրսների կառավարման ստորաբաժանում: 

28.  Ստուգարքի փուլի արդյունքներով կազմված արձանագրությունն ստանալուց հետո 2 աշխատանքային օրվա ընթացքում Ծառայության՝ մարդկային ռեսուրսների կառավարման ստորաբաժանումը կազ​մում է ստու​գար​քի փուլը հաղ​թահարած և չհաղթահարած առանձին պաշտոններ զբա​ղեց​նող ծառա​յող​ների անվա​նա​ցու​ցակները: Ծառայության՝ մարդկային ռեսուրսների կառավարման ստորաբաժանման պետը, ստուգարքի փուլը հաղթահարած և չհաղ​թահարած առանձին պաշտոններ զբաղեցնող ծա​ռա​յող​նե​րի անվա​նացուցակները սույն կե​տով նախատեսված ժամկետում զե​կու​ցագրով ներկայացնում է ատես​տավորման հանձ​նա​ժողովի նախագահին: Ծառայության՝ մարդկային ռեսուրսների կառավարման ստորաբաժանման պետը, սույն կե​տով նա​խա​տեսված ժամ​կետում համապա​տաս​խան կա​ռուցվածքային ստորա​բա​​ժա​նումների պե​տերին գրությամբ տե​ղեկացնում է ստուգարքի փուլի արդ​յունքների մասին՝ կից ուղար​կելով նաև ստուգարքի փուլը հաղթահարած և չհաղթահարած առանձին պաշ​տոն​ներ զբաղեցնող ծա​ռայողների ան​վա​նացուցակները: Համա​պա​տաս​խան կառուցվածքային ստորաբա​ժա​նում​նե​րի պե​տերը սույն կետում նշված գրու​թյունը ստանալու պա​հից 1 աշխատանքային օրվա ընթացքում ստու​գարքի փուլին մաս​նակ​ցած ծառայողներին պար​տադիր ծանոթացնում են դրանց, ինչպես նաև ստու​գար​քի փուլը հաղթա​հա​րած և չհաղթահարած առանձին պաշտոններ զբա​ղեց​նող ծառայողների ան​վանա​ցու​ցակ​նե​րին:
29.  Թեստավորումն անցկացվում է 1 օրում՝ թեստավորման համար առանձնացված սեն​յակում:

30.  Թեստավորման ընթացքին հետևելու և թեստավորման ընթացքը սպասարկելու նպա​տակով Ծառայության պետի հրամանով ստեղծվում է թեստավորման խումբ, որը բաղկացած է 5 անձից՝ խմբի ղեկավար և 4 անդամ:
31.  Թեստավորման համար առանձնացված սենյակում աշխատանքները սկսվելուց մեկ ժամ առաջ ատեստավորման հանձնաժողովի քարտուղարը թեստավորման համար առանձ​նաց​ված սենյակում թեստավորման խմբին է տրամադրում թեստի հարցերի պատասխանների ձևաթղթերի ծրարը և ատեստավորմանը մասնակցող ծառայողների անվանացուցակը: 

32.  Պատասխանների ձևաթղթի ծրարը պարունակում է ատեստավորմանը մասնակցող ծառայողների թվով համարակալված պատասխանների ձևաթղթեր, որոնք տրվում են ծառայողներին և երկու լրացուցիչ ձևաթուղթ, որոնք օգտա​գործ​վում են պատասխանների ձևաթղթերի խոտանման դեպքում: 
33. Թեստավորման փուլին մասնակցող համապատասխան պաշտոններ զբաղեցնող ծառա​յողների մուտքը թեստավորման համար առանձնացված սենյակ սկսվում է թեստավորման համար նշանակված ժամից 30 րոպե առաջ: Թեստավորման համար առանձնացված սենյակ մուտք գործելիս, թեստավորմանը մասնակցող համապատասխան պաշտոններ զբաղեցնող ծառա​յողներին նույնականացնելու նպատակով, վերջիններս ներ​կա​յաց​նում են իրենց ծառայողական վկայականները: Թեստավորման համար նշա​նակ​ված ժամից 15 րոպե առաջ թեստավորման են​թա​կա համա​պա​տաս​խան պաշտոն զբաղեցնող ուշա​ցած ծա​ռա​յողների մուտքը թեստա​վոր​ման համար առանձնացված սենյակ չի թույլատրվում և վեր​ջին​ներս համարվում են թեստավորման փուլին չներկայացած: 

34. Թեստավորման համար առանձ​նաց​ված սենյակում թեստավորմանը մասնակցող համապատասխան պաշտոն զբաղեցնող ծա​ռա​յողը ստանում է պա​տաս​​​խանների ձևաթուղթը, ստորագրում թեստավորմանը մասնակ​ցող համապատասխան պաշտոններ զբաղեցնող ծա​ռա​յողների անվանացուցակում՝ իր անվան դիմաց և նստում հա​մա​րակալված որևէ նստա​րա​նի: Թեստավորումն էլեկտրոնային եղանակով անցկացնելու դեպքում թեստավորման համար առանձ​​նաց​ված սենյակում թեստավորմանը մասնակցող համապատասխան պաշտոն զբա​ղեց​նող ծա​ռա​յողը ստանում է համակարգ մուտք գործելու հա​մար մեկ​ան​գամ​յա մուտք​անունը և գաղտնա​բառը, ստորագրում անվանացուցակում՝ իր անվան դի​մաց և նստում իր պաշտոնի համար նախատեսված թեստային առաջադրանքերով ներբեռնված համակարգչի առջև:

35. 
36. 
37. Թեստավորումը սկսվելուց 15 րոպե առաջ ատեստավորման հանձնաժողովի քարտուղարը թեստավորմանը մասնակցող համապատասխան պաշտոններ զբաղեցնող ծառա​յող​նե​րի համար ներկայացնում է թեստավորման անցկացման կար​գը, ինչպես նաև պարզաբանում բացառապես տեխնիկական բնույթի հարցերը:

Թեստավորմանը
38.  մասնակցող ծառա​յող​նե​րը պատասխանների ձևաթղթում լրացնում են իրենց կոչումը, անունը, ազգանունը, հայ​րանունը, այնուհետև թեստավորման խմբի անդամները մոտենում են, կտրում պատաս​խան​ների ձևաթղթերի անձնական տվյալները պարունակող հատվածները, հաշվում են դրանք և հանձնում ատեստավորման հանձնաժողովի նախագահին:
39.  Ատեստավորման հանձնաժողովի քարտուղարը պատասխանների ձևաթղթերի՝ անձ​նա​կան տվյալները պարունակող հատվածները թեստավորման խմբի անդամների մասնակ​ցու​թյամբ հաշվում, ստուգում, այնուհետև տեղավորում է այդ նպատակով նախատեսված ծրա​րում` ծրարի վրա գրելով պատասխանների ձևաթղթերի անձնական տվյալները պարունակող կտրված հատ​վածների թիվը:
40.  Ատեստավորման հանձնաժողովի քարտուղարը համապատասխան թեստերի փա​թեթ​ները ցուցադրում է թեստավորմանը մասնակցող ծառայողներին` նրանց ուշադրությունը հրավիրելով փաթեթների փակ և ամբողջական լի​նե​լու հանգամանքի վրա, որից հետո բացում է դրանք` բոլորին տեսանելի ձևով: Փաթեթների բացման վերաբերյալ արձանագրությունների համապատասխան տողում թեստավորման խմբի անդամները կատա​րում են նշում:
41.  Թեստավորման խմբի անդամներն ատեստավորմանը մասնակցող ծառայողներին են բաժանում թեստերը: Թեստավորմանը մաս​նակ​ցող ծառայողը՝ ստանալով իր թեստը, ստուգում է այն և թեստի շապիկի համապատասխան մասում գրում իր կոչումը, անունը, ազգանունը, հայր​անունը և նստարանի համարը: Հայտարարվում է թեստավորման սկիզբը, տևողությունը, ցու​ցատախտակի վրա կատարվում է նշում թեստավորման սկզբի և ավարտի վերաբերյալ: Թեստավորման համար հատկացվում է 2 ժամ:
42.  
43. Թեստավորման ընթացքում ատեստավորմանը մասնակցող ծառայողներին արգելվում է այլ ծառայողների հետ խոսելը, թեստերը և պա​տասխանների ձևաթղթերը փոխանակելը, միմյանցից արտագրելը, բջջային հեռախոսներ կամ կապի այլ միջոցներ թեստավորման համար առանձնացված սենյակ բերելը, այլ նստա​րա​նին նստելը: Սույն կետով նախատեսված խախտումների դեպքում ատեստավորման հանձ​նա​ժո​ղովի նախագահը մեկ անգամ բանավոր նախազգուշացնում է թեստավորմանը մասնակ​ցող ծառայողին, իսկ խախտումը կրկնվելու դեպքում՝ դա​դա​րեց​նում է վերջինիս թեստավորումը և դուրս հրավիրում թեստավորման սենյակից՝ ար​ձա​​նագ​րե​լով խախտումը և տվյալ ծառայողի տվյալները: Այս դեպքում կայացվում է «Հատուկ պետական պաշտպանության ենթակա անձանց անվտանգության ապահովման մասին» օրեն​քի 17.1-ին հոդվածի 10-րդ մասի 3-րդ կետով նախատեսված եզրակացությունը, այն է՝ ենթակա չէ հավելավճար հաշվարկելու:

44.  Թեստավորման ընթացքում ատեստավորմանը մասնակցող ծառայողը թեստավորման համար առանձնացված սենյակից կա​րող է դուրս գալ միայն խիստ անհրաժեշտության դեպքում` ատեստավորման հանձնաժողովի նախագահի թույլտվու​թյամբ՝ թեստավորման խմբի անդամներից որևէ մեկի ուղեկցությամբ:
45.  Թեստավորման համար առանձնացված սենյակում թեստի բովանդակության վերա​բեր​յալ ատեստավորմանը մասնակցող ծառայողի կողմից տրված հար​​ցերը չեն քննարկվում:

46.  Թեստավորման ընթացքում ի հայտ եկած և ճիշտ պատասխանի ընտրության վրա ազդեցություն ունեցող տպագրական կամ այլ թերու​թյուններ պարունակող թեստերն ու պատասխանների ձևաթղթերը նորերով փոխարինում է ատեստավորման հանձ​նա​ժողովի նախագահը` արձանագրությունների համապատասխան տողում նշում կա​տա​րելով դրա մասին: Թերություններ ունեցող պատասխանների ձևաթղթերի և թեստերի վրա գրվում են «Խո​​տանված է» բառերը:
47.  Թեստավորման ընթացքում թեստավորման համար առանձնացված սենյակում, թեստավորմանը մասնակցող համա​պա​տաս​խան պաշտոն զբաղեցնող ծառայողներից, ատեստավորման հանձնաժողովի նախագահից, անդամներից և հանձնաժողովի քարտուղարից բացի, այլ անձինք կարող են գտնվել միայն հանձնաժողովի նախագահի թույլտվությամբ:

48.  
49. Թեստավորման ավարտից 30 րոպե առաջ ատեստավորման հանձնաժողովի նա​խա​գահը թեստավորմանը մասնակցող ծառայող​նե​րի ուշադ​րությունը հրավիրում է ժամանակի վրա և հիշեցնում առաջադրանքների պա​տաս​խան​ները թեստերից պատասխանների ձևաթղթերի վրա անցկացնելու անհրաժեշտության մա​սին:
50.  Թեստավորումն ավարտած ծառայողը թեստը և պատասխանների ձևաթուղթը հանձնում է ատես​տա​վորման հանձ​նաժողովի նախագահին` ստորագրելով ատեստավորմանը մասնակցող ծառայողների անվանացուցակում՝ իր անվան դի​մաց: Ատեստավորման հանձ​նա​ժողովի նախագահը համեմատում է թեստի և պատաս​խան​նե​րի ձևաթղթում նշված թեստի հա​մարները, պատճենահանում պատասխանների ձևաթուղթը և պատճենահանված օրինակը հանձնում է թեստավորմանը մասնակցող ծառա​յողին՝ իր մոտ պահելու նպատակով:
51.  Սույն կարգի 34-րդ կետում նշված՝ թեստավորման համար հատկացված ժամանակի ավարտից հետո ատեստավորման հանձնաժողովի քարտուղարը պատասխանների ձևաթղթե​րի (օգտագործված, չօգտագործված, խոտանված), թեստավորմանը մասնակցած ծառայողների անվանացուցակի ծրարները, պատաս​խան​նե​րի ձևաթղթերի՝ անձնական տվյալները պարունակող հատվածները և թեստերը (օգտա​գործ​ված, չօգտա​գործված, խոտանված) հաշվում է և արձանագրում:
52. Պատասխանների ձևաթղթերի՝ անձնական տվյալները պարունակող հատվածների վեր​ծանումից հետո ստուգման տվյալները գրանցվում են որպես թեստավորմանը մասնակ​ցած ծառայողի թեստավորման արդյունք:
53. Ատեստավորման ավարտից հետո 3 աշխատանքային օրվա ընթացքում ատեստա​վոր​ման հանձ​նա​ժողովի կողմից ամփոփվում են ատեստավորման արդյունքները, որից հետո կազմվում է արձանագրություն և ըստ ատեստավորման արդյունքների, ատես​տա​վորմանը մասնակցած յուրաքանչյուր ծառայողի վերաբերյալ կայացվում է «Հատուկ պետական պաշտպանության ենթակա անձանց անվտանգության ապահովման մասին» օրեն​քի 17.1-ին հոդվածի 10-րդ մասով նախատեսված եզրակացություններից որևէ մեկը գրա​վոր ձևով, այն է՝
1) ենթակա է հավելավճար հաշվարկելու.
2) ենթակա է շարունակելու հավելավճարի հաշվարկումը.

3) ենթակա չէ հավելավճար հաշվարկելու:
54.  Ատեստավորման արդյունքներով «ենթակա չէ հաշվարկվելու հավելավճար» եզրակացությունը կայացվում է այն դեպքում, երբ զինծառայողը ֆիզիկական և կրակային պատրաստության աստիճանների ստուգարքներից որևէ մեկը չի հանձնում, կամ մասնագիտական գիտելիքների և ծառայողական պարտականությունների իմացության թեստավորումից ստանում է «անբավարար» գնահատական: Ատեստավորման արդյունքներով «ենթակա է հաշվարկվելու հավելավճար» կամ «ենթակա է շարունակելու հավելավճարի հաշվարկումը» եզրակացությունը կայացվում է այն դեպքում, երբ մասնագիտական գիտելիքների և ծառայողական պարտականությունների իմացության թեստավորումից զինծառայողը ստացել է «բավարար» կամ «լավ» կամ «գերազանց» գնահատական: Ընդ որում, զինծառայողը մասնագիտական գիտելիքների և ծառայողական պարտականությունների իմացության թեստային առաջադրանքների մինչև 25-ը ներառյալ հարցերին ճիշտ պատասխանելու դեպքում ստանում է «անբավարար», 26-ից մինչև 30-ը ներառյալ հարցերին ճիշտ պատասխանելու դեպքում՝ «բավարար», 31-ից մինչև 35-ը ներառյալ հարցերին ճիշտ պատասխանելու դեպքում՝ «լավ», իսկ 36 և ավելի հարցերին ճիշտ պատասխանելու դեպքում՝ «գերազանց» գնահատական:
55. 
56. 
Սույն կարգի 44-րդ կետով նախատեսված ժամկետի ավարտից հետո 1 աշխատանքային օրվա ընթացքում ատեստավորման արձանագրությունը և գրավոր եզրակացություններն ատեստա​վոր​ման հանձնաժողովի նախագահի ուղեկցող գրությամբ ուղարկվում են Ծառայության մարդկային ռեսուրսների կառավարման ստորաբաժանում:
57.  Ծառայության մարդկային ռեսուրսների կառավարման  ստորաբաժանումը՝ ատես​տա​​վորման արձանագրությունը և գրավոր եզրակացություններն ստանալուց հետո 3 աշխատանքային օրվա ընթացքում, գրությամբ Ծառայության ֆինանսական գործունեության համար պատասխնատու ստորաբաժանում է ուղարկում դրանց պատճենները՝ հավելավճար հաշվարկելու կամ հա​վե​լավճա​րի վճարումը դադարեցնելու համար, միաժամանակ, Ծառայության մարդկային ռեսուրսների կառավարման ստորաբաժանումը, սույն կետով նախատեսված ժամկետում համապա​տաս​խան կառուցվածքային ստորաբա​ժա​նումների ղեկավարներին գրությամբ տեղեկացնում է ատեստա​վոր​ման արդյունքների մասին՝ կից ուղարկելով նաև ատեստա​վոր​մանը մասնակցած ծառայողի վերաբերյալ կայաց​ված գրավոր եզրակացու​թյան պատճենը:
58.  Ատեստա​վոր​մանը մասնակցած ծառայողի վերաբերյալ կայաց​ված գրավոր եզրակացությունը կցվում է վերջինիս անձնական գործին:
59.  Ծառայության մարդկային ռեսուրսների կառավարման ստորաբաժանումը վարում է ատես​տա​​վոր​մանը մասնակցած ծառայողների էլ​եկտրո​նա​յին գրանցամատյան, որի վարման կարգը հաստատվում է ծառայության պետի հրամանով: Սույն կետով նախատեսված էլեկտրոնային գրանցա​մատ​յանում գրառվում են ծառայողների անունները, ազգանունները, հայրանունները, պաշտոնները​, զինվորական կոչումները, ատեստավորման ժամկետները, ատեստա​վոր​​ման արդյունքները և կայացված գրավոր եզրակացությունները:
60.  Համապատասխան կառուցվածքային ստորաբաժանման ղեկավարը՝ Ծառայության մարդկային ռեսուրսների կառավարման ստորաբաժանումից սույն կարգի 49-րդ կետով ն​ա​խա​տեսված գրու​թյունը և կից ուղղարկված գրավոր եզրակացության պատճենը ստանալուց հետո 1 աշխատանքային օրվա ընթացքում դրանց պարտադիր ծանոթացնում է ատեստա​վոր​մանը մասնակցած ծառայողին: Ատեստա​վոր​մանը մասնակցած ծառայողն իրավունք ունի վերադասության կարգով Ծառայության պետին բողոքարկելու ատես​տավորման արդյունքները և կա​յացված գրավոր եզրակացությունը՝ դրանց ծա​նո​թա​նալու օր​վա​նից հետո ոչ ուշ, քան 5 աշխա​տանքային օրվա ընթացքում կամ դատական կարգով:
61.  Ատեստավորման արդյունքների և կայացված գրավոր եզրակացության վերադա​սու​թյան կարգով բողոքարկումը չի կարող հանգեցնել նոր ատեստավորման անցկացման: Քննար​​​կելով բերված բողոքը` Ծառայության պետն իրավունք ունի`
1) բավարարելու բողոքն ամբողջությամբ՝ հանձնարարելով ատեստավորման հանձնա​ժողովին կայացնելու նոր եզրակացություն.

2) մերժելու բողոքը` ատեստավորման հանձնաժողովի եզրակացությունը թողնելով ան​փո​​փոխ:

62.  Ատեստա​վոր​մանը մասնակցած այն ծա​ռա​յողները, որոնց վերաբերյալ կայացվել է սույն կարգի 44-րդ կետի 3)-րդ ենթակետով նա​խա​տես​ված եզրակացությունը, նոր ատես​տա​վորում անցնելու հա​մար մեկ տարվա ընթացքում կա​րող են դիմել ոչ ավելի, քան երկու ան​գամ, որի դեպքում վեջիններիս ատեստավորումը կազ​​մակերպվում և անցկացվում է սույն կարգի 2-րդ և 3-րդ գլուխների պահանջների հա​մաձայն:
63. Համապատասխան կառուցվածքային ստորաբաժանման գործունեության և գոր​ծա​ռույթ​ների առանձնահատկություններով պայմանավորված՝ Ծառայության պետի հրամանով կարող են նախատեսվել ատեստավորման անցկացման գործ​ըն​թա​ցի առանձնհատկություններ:

